2012 թվականի գործունեության արդյունքները, առկա  խնդիրներն ու խոչընդոտները և դրանց վերացման ուղղությամբ ձեռնարկված միջոցառումները
(ՀՀ ոստիկանության ներքին անվտանգության վարչության պետ, ոստիկանության գնդապետ Արմեն Հակոբյանի ելույթը 2013 թ. հունվարի 18-ին տեղի ունեցած ՀՀ ոստիկանության կոլեգիայի նիստում)
2012 թվականի ընթացքում ՀՀ ոստիկանությւան ներքին անվտանգության վար​չութ​յան կատարած աշխատանքների առավել ընդարձակ հաշվետվությունները ներկայացված են Հա​յաս​տանի Հանրապետության ոստիկանության պետին և ՀՀ ոստիկանության շտաբ:

Չցանկանալով ներկայացնել այդ մեծածավալ փաստաթղթում ներառված թվային տվյալ​ները` հրապարակեմ մեկ ամփոփ տեղեկատվություն:
	
	2011

	2012

	աճ

	1. ՆԱ վարչության կողմից կատարվել են ծառայողական և քննություններ և ուսումնասիրություններ       
	459
	571
	25%

	2. ՆԱ վարչության կողմից նյութերն ուղարկվել են ՀՀ գլխա​վոր դատախազի, Հատուկ քննչական  ծա​ռայության, ՊՆ քննչական ծառայության քննարկմանը
	18
	28
	55%

	3. Ենթարկվել  են  կարգապահական  տույժերի  /ծառայող/
	156
	175
	12%

	նկատողություն
	40
	80
	100

	խիստ  նկատողություն
	33
	41
	

	հայտարարում զբաղեցրած պաշտոնին անհամա​պատասխանության մասին
	11
	8
	

	պաշտոնի իջեցում մեկ աստիճանով
	7
	1
	

	կոչման իջեցում մեկ աստիճանով
	4
	2
	

	ազատվել  են  ոստիկանությունից
	61
	43
	-40%


Ինչպես վկայում են ցուցանիշները, բացառությամբ ազատվածների քանակի, հիմնականում աճ է արձանագրվել, սակայն կցանկանայի նիստի մասնակիցների ուշադրությունը հրավիրել մի քանի հան​գամանքների վրա.
-արձանագրված թվային տվյալները` աճի տեսքով, ամենևին չեն վկայում այն մասին, որ նախկինում ոստիկանության համակարգում ավելի քիչ կարգապահական խախ​տում​ներ են տեղի ունեցել, քան 2012 թվականի ընթացքում: Ուղղակի վստահ կարող եմ փաս​տել, որ ՀՀ ոստիկանության պետի պահանջով՝ ընթացք է տրվում իրավախախտման վերա​բեր​յալ յուրաքանչյուր դիմումի, ահազանգի և օպերատիվ տեղեկատվության,
- թվային ցուցանիշների աճը պայմանավորված է նաև զանգվածային լրատվա​մի​ջոց​նե​րի հրապարակումների քանակով, ինչպես նաև տարվա ընթացքում 2 անգամ կազ​մա​​կերպ​ված «Ուղիղ կապ» միջոցառումներով:

Հաշվետվությունների վերլուծությամբ ի հայտ ենք բերել մի շարք բացասական ցուցա​նիշներ, որոնցից առավել մտահոգիչ է գլխավոր և ավագ խմբերի ծառայողների կար​գապահական տույժերի քանակի աճը: Այսպես.
	հ/հ
	
	2011 թ.
	2012 թ.

	1.
	գլխավոր խումբ
	3
	11

	2.
	ավագ խումբ
	17
	20


Իրոք, բերված թվային պատկերը մտահոգիչ է, քանի որ գլխավոր և ավագ խմբի ծա​ռայողները պետք է օրինակ հանդիսանան երիտասարդ կադրերի համար, սակայն հենց նրանք են թույլ տալիս կարգապահական խախտումներ:
Հաջորդ մտահոգիչ թվային աճը վերաբերվում է նախաքննական մարմիններ ուղարկված նյութերի քանակին` 2011 թվականի 18 նյութերի համեմատությամբ 2012 թվականին ուղարկվել են 28 նյութեր: Սրանք այն դեպքերն են, երբ ոստիկանության ծառայողների թույլ տված «արատավոր» արարքները, մեղմ ասած, որևէ կերպ չեն տեղավորվում կարգապահական կանոնագրքի սահմաններում, այսինքն գործ ունենք հանցակազմ պարունակող արարքների հետ, որոնց ընթացքը կարող է լուծվել բացառապես նախաքննական մարմնի որոշումից հետո:
Կցանկանայի նիստի մասնակիցների ուշադրությունը հրավիրել նաև հետևյալ հանգամանքների վրա. արատավոր երևույթների դեմ պայքարում  չեն անտեսվում ոստիկանության ծա​ռա​յողի իրավունքները և արժանապատվությունը: Հենց այս նպատակն է հետապնդում ՀՀ ոստիկանության պետի ուղղակի պահանջը՝ հարգել ոստիկանության ծառայողի արժա​նապատվությունը, բացառել ոստիկա​նութ​յան ծառայողի իրավունքների ոտ​նա​հարումը և նպաստել անհիմն կերպով կարգա​պա​հա​կան պատասխանատվության են​թարկ​​ված ծառայողի հեղինակության վերականգնմանը:
Իրականացված ծառայողական քննությունների և ուսումնասիրությունների, ին​չպես նաև առանձին դեպքերում ՀՀ ոստիկանության պետի ուղղակի հանձ​նա​րարութ​յամբ կատարված ստուգումների արդյունքում՝ 2012 թվականի ընթաց​քում 10-ից ավե​լի ծառայողներ` քննիչներ, օպերլիազորներ, ՃՈ տեսուչներ, ՊՊԾ ոս​տի​կան​ներ, խրախուսման են ներկայացվել` իրենց պարտականությունները բարեղճորեն կատարելու համար:
Վստահեցնում եմ, որ տարածված կարծիքը, թե իբր տեղի է ունեցել «պատժողական քաղաքականության խստացում»,  ամենևին չի համապատասխանում իրականությանը, այն թվացյալ է: Ասվածի վառ ապացույցն է վերջին 5 տարիների հաշվետվությունների ամփոփ աղյուսակը:
	 
	2008
	2009
	2010
	2011
	2012

	Կատարվել են ծառայողական քննություններ
	185
	173
	157
	459
	571

	Ենթարկվել են կարգապահական տույժերի
	127
	81
	71
	156
	175

	Ազատվել են ոստիկանությունում ծառայությունից
	37
	17
	17
	61
	43

2012 թվականի ընթացքում թեև ուսում​նասիրությունների ու ծառայողական քննութ​յուն​ների քանակը նախորդ տարվա համեմատությամբ աճել է 25 տոկոսով, սակայն կար​գապահական տույժի առումով ոստիկանությունից ազատվածների քանակը նվազել է 40 տոկոսով: Իսկ եթե ծառայողական քննությունների և ոստիկանությունից ազատվածների քանակային համադրում կատարենք 2008 և 2012 թվականների տվյալներով, ապա կտեսնենք, որ ծառայողական քննությունների աճը կազմում է 300 տոկոսից ավել` 185-571, իսկ ազատվածների թվի փոփոխությունն աննշան է` 37-43:
Նորից եմ կրկնում. արատավոր երևույթների դեմ պայքարն այսօր առաջնային խնդիր է և այն պետք է իրագործվի:  

Ամփոփելով ելույթս ցանկանում եմ մեկ անգամ ևս դիմել ստորաբաժանումների ղեկավարներին. 
· պաշտպանված է այն ոստիկանը, ով գիտի իր իրավունքներն ու պար​տա​կանությունները, 
· արատավոր երևույթների վերացման ամենակարճ ու արդյունավետ միջոցը մեկն է. ոստիկանը պետք է ճիշտ, ժամանակին և օբյեկտիվ կատարի իր ֆունկցիոնալ պարտականությունները:  
Վստահ եմ, որ ձեզանից յուրաքանչյուրի կողմից իր ստորաբաժանումում այս ուղությամբ կատարված ամեն մի դրական քայլ թույլ կտա ի կատար ածել ՀՀ ոստիկա​նության ղեկավարության որդեգրած ռազմավարությունը. ոստիկանության հանդեպ հասարակության հավատի ու վս​տա​հու​թյան վերականգնում, ոստիկանի նոր կերպարի ձևավորում: 
� EMBED Excel.Chart.8 \s ���

